
TĒNĀ E TE RŌPŪ WHAKAMANA I TE TIRITI O WAITANGI 

1. E tukuna ana tēnei manatu rōia mō ngā kerēme e whai ake nei: 

(a) tētahi kerēme nā Rukuwai Allen mā te hapū o Te Whiu (Wai 

TBC); 

(b) tētahi kerēme nā Umuhuri Matehaere, Kataraina Putiputi Rihara 

Nuku Keepa rātou ko Nepia Hona Ranapia, mā rātou anō me a 

rātou tūranga hei tarahitī o Te Haupapa Kohatu Trust hei whai 

painga mō ngā karanga hapū o Ngāi Te Hapū o te moutere o 

Motiti (Wai 3374). 

2. E whakautu ana tēnei manatu rōia i te tuhinga tohutohu a te Kaiwhakawā 

Matua nō te rā 27 o Huitanguru 20261. I tohua ngā rōia kia tuku ngā 

tuhinga whakatika ki te tauwhaituhi hukihuki (#4.1.002) hei te 5pm o te rā, 

13 o Maehe 2026. 

3. Ahatia te ngana, tē taea ēnei rōia te tuku panonitanga o ngā tauwhaituhi 

hukihuki i mua i te angawā i runga i ngā āhuatanga e whai ake nei: Kua 

pokea ngā rōia i ēnei rangi tata nei, me te whakarite mō ētahi kaupapa 

whakahirahira hoki. Ā, kua whakataimaha i tā ēnei rōia āheinga ki te tutuki i 

te angawā.  

4. E whakapāha ana ēnei rōia mō te tōmuritanga o tēnei tuku, ā, e inoi atu 

ana kia whakaae mai te Rōpū Whakamana i te Tiriti o Waitangi ki tēnei 

kōnaetanga i runga i ngā āhuatanga kei runga ake nei. E tāpae ana ēnei rōia 

i runga i te whakaute, ki te whakaae te Kaiwhakawā ki tēnei kōnaetanga, 

kāhore he tino whakahāweatanga ka pā ki tētahi atu.  

5. Kua tāpirihia ki tēnei manatu rōia ngā kupu whakatika i te tuhinga 

tauwhaituhi, ko tana tohu ko te “A”. 

 
1 Wai 3500, #2.5.011. 

I TĒNEI RĀ, i Tāmaki Makaurau, i te rā 26 o Maehe 2026 
 
 
 
 
________________________________________ 
Ihipera Peters / Aroha Herewini / Amber Evans 
Rōia mō Ngā Kaikerēme 

